
Հայաստանի Հանրապետության կառավարության որոշման նախագծի վերաբերյալ հիմնավորումը
1. Անհրաժեշտությունը.
Նախագիծն ընդունվում է ՀՀ կառավարության 2021 թվականի դեկտեմբերի 23-ի թիվ 2121-Ն որոշման (այսուհետ՝ Որոշում) N 9 հավելվածի 9.6 աղյուսակում և 9.1 հավելվածի 9.1.6 աղյուսակում 1013 ծրագրի որոշ փորձաքննությունների ենթատեսակները ՀՀ կառավարության 2021 թվականի նոյեմբերի 11-ի N 1864-Լ որոշման հավելվածով սահմանված փորձաքննությունների ենթատեսակներին համապատասխանեցնելու և 1144 ծրագրի արդյունքի չափորոշիչները նոր ցուցանիշներով փոփոխելու նպատակով:
2. Ընթացիկ իրավիճակը և խնդիրները
Որոշման N 9 հավելվածի 9.6 աղյուսակում և 9.1 հավելվածի 9.1.6 աղյուսակում 1013 ծրագրի որոշ փորձաքննությունների ենթատեսակները չեն համապատասխանում ՀՀ կառավարության 2021 թվականի նոյեմբերի 11-ի N 1864-Լ որոշման հավելվածով սահմանված փորձաքննությունների ենթատեսակներին, ինչպես նաև՝ Որոշման N 9 հավելվածի 9.6 աղյուսակում և 9.1 հավելվածի 9.1.6 աղյուսակում 1144 ծրագրի արդյունքի չափորոշիչները չեն համապատասխանում փորձաքննություններ նշանակելու և ելակետային տվյալների ձեռքբերման իրավասություն ունեցող աշխատակիցների տարվա ընթացքում իրականացվելիք մասնագիտական ուսուցման և որակավորման բարձրացման համար անհրաժեշտ չափորոշիչներին:
3. Տվյալ բնագավառում իրականացվող քաղաքականություն
Նախագիծը տվյալ բնագավառում իրականացվող քաղաքականության փոփոխություն չի առաջացնում:
4.Կարգավորման նպատակը և բնույթը
[bookmark: _GoBack]Նախագծի նպատակն է Որոշման N 9 հավելվածի 9.6 և 9.1 հավելվածի 9.1.6 աղյուսակներում 1013  և 1144 ծրագրերի գծով առկա անհամապատասխանությունների ճշգրտելը:
5. Նախագծի մշակման գործընթացում ներգրավված ինստիտուտները և անձինք.
 ՀՀ ֆինանսների նախարարություն, ՀՀ գլխավոր դատախազություն, ՀՀ ԳԱԱ «Փորձաքննությունների ազգային բյուրո» ՊՈԱԿ:
6. Ակնկալվող արդյունքը
Նախագծի ընդունմամբ ակնկալվում է քրեական վարույթն իրականացնող մարմինների որոշումներով նշանակվելիք դատական փորձաքննությունների կատարման ապահովումը, փորձաքննություններ նշանակելու և ելակետային տվյալների ձեռքբերման իրավասություն ունեցող աշխատակիցների մասնագիտական վերապատրաստման որակավորման բարձրացման դասընթացների իրականացումը։
7. Այլ տեղեկություններ (եթե այդպիսիք առկա են)
Նախագծի ընդունման դեպքում Հայաստանի Հանրապետության պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում։
Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
8. Կապը ռազմավարական փաստաթղթերի հետ. 
2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը չի բխում համապատասխան ռազմավարական փաստաթղթերից:
